
ՀԱՄԱՅՆՔՆԵՐԻ ՋՐԱՅԻՆ ՈԼՈՐՏԻ ՀԻՄՆԱԽՆԴԻՐՆԵՐԻ ԲԱՑԱՀԱՅՏՄԱՆ, ԸՍՏ ԱՌԱՋԱՆՀԵՐԹՈՒԹՅԱՆ ԴԱՍԱԿԱՐԳՄԱՆ ԵՎ ԾՐԱԳՐԵՐԻ ՄՇԱԿՄԱՆ ՄԱՍՆԱԿՑԱՅԻՆ ԳՈՐԾԸՆԹԱՑԻ
Ջրային ռեսուրսների մասնակցային և 

արդյունավետ օգտագործում ծրագիր
ԱՄՆ ՄԶԳ/Ուրբան հիմնադրամ
Երևան, մայիս, 2017թ.
Սույն Ուղեցույցի մշակումը հնարավոր է դարձել ամերիկյան ժողովրդի առատաձեռն աջակցության շնորհիվ՝ Ամերիկայի Միացյալ Նահանգների Միջազգային զարգացման գործակալության (ԱՄՆ ՄԶԳ) AID-II l-A-17-00005 համագործակցության պայմանագրի շրջանակներում, որն իրականացվում է Ուրբան հիմնադրամի Ջրային ռեսուրսների մասնակցային և արդյունավետ օգտագործում ծրագրի կողմից:

Սույն փաստաթղթի բովանդակությունը, արտահայտված տեսակետները և կարծիքները պատկանում են հեղինակ(ներ)ին և Ուրբան հիմնադամի պատասխանատվության տակ են և հնարավոր է, որ չհամընկնեն ԱՄՆ ՄԶԳ և Ամերիկայի Միացյալ Նահանգների կառավարության տեսակետների հետ:

ԲՈՎԱՆԴԱԿՈՒԹՅՈՒՆ

1. ՀԱՄԱՅՆՔՆԵՐՈՒՄ ԱՌԿԱ ՀԻՄՆԱՀԱՐՑՆԵՐԻ ՎԵՐՀԱՆՄԱՆ ՆՊԱՏԱԿՈՎ ՀԱՍԱՐԱԿՈՒԹՅԱՆ ՀՆԱՐԱՎՈՐԻՆՍ ԼԱՅՆ ՄԱՍՆԱԿՑՈՒԹՅԱՆ ԱՊԱՀՈՎՈՒՄ 
Ջրային ռեսուրսների կառավարման և օգտագործման հիմնահարցների վերհանման գործում առանցքային դեր է տրվում հանրային մասնակցությանը, քանի որ համայնքի բնակիչներն անմիջապես կամ իրենց ներկայացուցիչների՝ ՀԱԽ-երի միջոցով մասնակցում են իրենց հուզող խնդիրները համայնքի օրակարգ մտցնելու և հաստատելու գործընթացին: Մասնակցությունն իրականացվում է տնային տնտեսությունների հարցումների կամ ֆոկուս-խմբային քննարկումների միջոցով: 
1.1 Տնային տնտեսությունների հարցում
Տնային տնտեսությունների հարցման նպատակն է համայնքի բնակչության ներգրավումը ջրային ռեսուրսների կառավարման և օգտագործման խնդիրների բացահայտման գործընթացում և համայնքի զարգացման օրակարգում այդ խնդիրների ներառման ապահովումը: 
· 250-ից պակաս տնային տնտեսություն ունեցող համայնքներում անցկացվում է տնային տնտեսությունների մարդահամար՝ հարցվում են համայնքի բոլոր տնային տնտեսությունները:

· 250-ից 5,000  տնային տնտեսություն ունեցող համայնքներում անցկացվում է տնային տնտեսությունների ընտրանքային հարցում՝ հարցվում են համայնքի բոլոր տնային տնտեսությունները՝ համաձայն Հավելված 2 -ում առկա ամփոփիչ աղյուսակում ըստ համայնքների կատարված ընտրանքի արդյունքում ձևավորված տնային տնտեսությունների թվի:

· 5,000-ը գերազանցող տնային տնտեսություն ունեցող համայնքներում անցկացվում է ֆոկուս-խմբային քննարկումների, սակայն եթե համայնքը ունի ռեսուրսներ, կարող է անցկացնել տնային տնտեսությունների ընտրանքային հարցում, օրինակ՝ դեմ առ դեմ հարցում կամ հեռախոսային հարցում:  
Հեռախոսային հարցումը նախընտրելու դեպքում առաջարկվում է ավտոմատ հեռախոսային հարցման մեթոդը, որի նկարագրությունը բերվում է ստորև:

Հարցման համակարգչային ծրագիրը տեղադրվում է համակարգչում և արտաքին մոդեմի օգնությամբ միանում հեռախոսացանցին: Ծրագրում մուտքագրվում է քաղաքային/գծային հեռախոսահամարները և 1.1.1 կետում նշված հարցաթերթի հարցերը:  Պետք է մշակվեն ՙփակ՚ հարցեր: Համակարգը՝  մուտքագրած հեռախոսահամարների ընդհանուր ցանկից պատահական ընտրում է 400-ը, որոնց բաժանորդների  հետ էլ իրականացվում է հարցումը: Հեռախոսավարը տալիս է հարցերը և լսելով պատասխանը, նշում է կատարում համապատասխան պատասխանի դիմաց: Այս գործիքի հիմնական սահմանափակումն այն է, որ չնայած այն կարող է օգտագործվել նաև բջջային հեռաղոսների համար, սակայն բաժանորդները ընտրվում են հեռախոսավարի կողմից, ի տարբերություն համակարգին, որտեղ իրականացվում է պատահական ընտրություն:
Ծրագիրը թույլ է տալիս վերլուծել հարցման արդյունքները:

Հարցման համակարգչային ծրագիրը հետ կապված մանրամասների համար կարող եք անմիջապես դիմել հեղինակին՝ Էմին Զավարյանին (091 524335), ով տեղադրում է ծրագիրը և ուսուցում ապահովում համապատասխան աշխատակազմի հետ: 
1.2  Ֆոկուս-խմբային քննարկումների անցկացում
5000-ը գերազանցող տնային տնտեսություն ունեցող համայնքներում, ինչպես նշվեց վերևում, կարող է անցկացվել ֆոկուս-խմբային քննարկումներ: 

Ֆոկուս-խմբային քննարկումները նույնպես նախատեսված են՝ որպես համայնքներում հիմնահարցների վերհանման սկզբնական փուլ: Այդ քննարկումները նույնպես անցկացվում են քաղաքային ընդհանուր ժողովներից առաջ: 
2. ՀԱՄԱՅՆՔԱՅԻՆ ԺՈՂՈՎՆԵՐԻ ԱՆՑԿԱՑՈՒՄ

Համայնքային ժողովների նպատակն է տվյալ համայնքի ակտիվ և հետաքրքրված բնակիչների ներկայացնել համայնքի հիմնահարցների վերաբերյալ համայնքի բնակչության շրջանում անցկացված հարցման և համայնքի շահագրգիռ կողմերի մասնակցությամբ անցկացված ֆոկուս-խմբային քննարկումների արդյունքները, ժողովի մասնակիցների կողմից համայնքային ակտիվ խմբի (ՀԱԽ) ընտրությունը և մասնակիցներին՝ ՀԱԽ-երի դերակատարության ներկայացումը: Համայնքային ժողովը նախաձեռնելիս պետք է իրականացնել հետևյալ քայլերը.
· Համայնքային ժողովների հրավիրում

· Հարցման/ֆոկուս-խմբային քննարկման արդյունքների ներկայացում

· Համայնքային աշխատանքային խմբի ընտրություն/վերընտրում

· Համայնքում ՀԱԽ-ի դերակատարության ներկայացում

2.1 Համայնքներում համայնքային ժողովների հրավիրում

Հարցմումներից/ֆոկուս-խմբային քննարկումներից հետո անցկացվում են համայնքային ժողովներ, որոնց, կախված համայնքի չափից կարող են մասնակցել մինչև 100 բնակիչ: 

Համայնքային ժողովի մասնակիցների կազմը պետք է ընդգրկի համայնքի ղեկավարին, ներկայացուցիչներ համայնքի ղեկավարի աշխատակազմից, համայնքի ավագանուց, համայնքի այլ շահագրգիռ կողմեր. բնակիչներ՝ ներառյալ երիտասարդներ, մասնավոր հատվածի ներկայացուցիչներ (եթե կան այդպիսիք), հասարակական կազմակերպություններ (եթե կան այդպիսիք): Հնարավորինս պետք է պահպանվի գենդերային հավասարակշռությունը:

Համայնքի բնակիչները պետք է ծանուցվեն համայնքային ժողովներ անցկացնելու վերաբերյալ: Նախքան համայնքային ժողովի հրավիրելը անհարժեշտ է.

· այն համաձայնեցնել համայնքի ղեկավարի հետ, 

· որոշել անցկացման տարածքը, 

· մշակել ժողովի օրակարգը,

· նախապատրաստել հարցմումներից/ֆոկուս-խմբային քննարկումների վերլուծությունը,

· նախապատրաստել ժողովի անցկացման համար անհրաժեշտ գրասենյակային պարագաները:
2.2 Մասնակցային եղանակով համայնքային խնդիրների վերհանում և դասակարգում՝ ըստ առաջնահերթությունների

2.2.1 Ջրային ոլորտի ծրագրերի մասնակցային մշակման գործընթացի ներկայացում

Համայնքային ժողովի ընթացքում ներկայացվում են համայնքի ջրային ոլորտի ծրագրի փուլերը՝ հարցմումներ/ֆոկուս-խմբային քննարկումներ, համայնքային ժողովներ, ռազմավարական պլանավորման դասընթաց, ռազմավարական պլանի նախագծի մշակում, քննարկում և հաստատում համայնքի ավագանու կողմից:

2.2. 2 ՀԱԽ-ի ընտրություն/վերընտրում

Համայնքային ժողովում տեղի է ունենում.

· Համայնքում ՀԱԽ-ի դերակատարության ներկայացում՝ համաձայն ՀԱԽ-ի ձեռնարկի: 

· ՀԱԽ-ի ընտրություն/վերընտրում համայնքային ժողովի մասնակիցների կողմից:
2.2. 3 Հիմնահարցերի դասակարգում

Համայնքային ժողովից հետո տեղի է ունենում հիմնահարցերի դասակարգումը կատարվում ՀԱԽ-ի կողմից՝ ըստ առաջնահերթությունների կշիռա-միավորային մեթոդի՝ Դելֆիի մեթոդի
:   Մեթոդաբանության բացատրությունը՝ օրինակների օգնությամբ, ներկայացվում է ստորև: ՀԱԽ-ի անդամները գնահատման միջոցով հիմնահարցների առաջնահերթությունը կարող են որոշել համատեղ, համայնքային ժողովից հետո կամ ՀԱԽ-ի յուրաքանչյուր անդամն կարող է իրականացնել գնահատումը առանձին-առանձին՝ այնուհետև հիմնահարցներին տրված յուրաքանչյուր անդամի միավորներից  ստանալով միջինացված միավոր: 
Հիմնահարցերի դասակարգում՝ ըստ առաջնահերթությունների կշիռա-միավորային մեթոդի՝ Դելֆի մեթոդի
 հիման վրա:

Դելֆիի մեթոդը հաղորդակցման տեխնիկա է կամ մեթոդ, որը ի սկզբանե մշակվել է որպես համակարգված, ինտերակտիվ, կանխատեսման/գնահատման մեթոդ՝ հիմնված փորձագետների խմբի կարծիքի վրա: 

Ենթադրենք համայնքներից մեկում մասնակցային գործընթացի արդյունքում վեր են հանվել հետևյալ հիմնահարցերը.

· Խմելու ջրի սակավություն 

· Խմելու ջրի վատ որակ 
· Խմելու ջրագծերի վերանորոգման անհրաժեշտություն 

· Խմելու շուրջօրյա ջրամատակարարման բացակայություն 

· Ոռոգման ջրի կիսախողովակների (պոլիէթիլենային կամ բետոնե) տեղադրման անհրաժեշտություն 

· Ոռոգման ջրի բարձր սակագին 
· Խորքային հորերի հորատման և պոմպերի տեղադրման անհրաժեշտություն 

· ՋՕԸ հետ կնքվող պայմանագրերի վերանայում 

· Դրենաժների խնդիր
Վերահանված հիմնահարցները, թեև շատ կարևոր են, սակայն հնարավոր է՝ իրատեսական չլինեն ծրագրի շրջանակում իրականացման համար: Ուստի անհրաժեշտ է դրանք բաժանել կոնկրետ, չափելի հատվածների, որպեսզի պարզ լինի, թե հիմնահարցերի ո՞ր մասն է հնարավոր լուծել ավելի կարճ ժամանակահատվածում: 
Օրինակ. 

· Խմելու ջրամատակարարման բարելավում

· Ջրագծի 3 կմ հատվածի վերանորոգում

· 50 ջրաչափի տեղադրում

Համայնքային հիմնահարցները ըստ առաջնահերթությունների դասակարգելու համար անհրաժեշտ է դրանք գնահատել՝ սահմանելով համընդհանուր չափանիշներ վերհանված բոլոր հիմնահարցների համար:

Առաջարկվում է համայնքային հիմնահարցների առաջնահերթությունների որոշման և գնահատման հետևյալ չափանիշները.

· հիմնախնդրի լուծման համար անհրաժեշտ դրամական արժեքի մոտավոր գնահատականը
· հիմնախնդրի լուծման բնապահպանական և առողջապահական ազդեցությունը,

· հիմնախնդրի լուծման արդյունքից օգտվող շահառու բնակչության թիվը,

· հիմնախնդրի լուծման համար հանրության կողմից աջակցությունը,

Չնայած փորձ է կատարվել ներկայացնել հնարավորինս ամփոփ չափանիշներ, սակայն, վերոնշյալը չի համարվում որպես վեջնական տարբերակը, և հիմնահարցերը բացահայտող համայնքի ներկայացուցիչները ազատեն փոփոխելու այդ չափանիշները:

Հիմնահարցերի գնահատումը և առաջնահերթությունների որոշումը տեղի է ունենում Աղյուսակ 2-ի օգնությամբ: Աղյուսակի օգտագործման բացատրությունը ներկայացվում է ստորև:

Աղյուսակ 1. Հիմնահարցերի դասակարգման չափանիշները
Աղյուսակ 1-ը բաղկացած է երեք սյունակից՝ 1. Գնահատման չափանիշ, 2. Միավոր և 3. Կշիռ: 

	Գնահատման չափանիշ
	Միավոր
	Կշիռը

	1
	2
	3

	Գնահատված դրամական արժեքը ( նշումների թիվը =10)

	< 1,000,000 դրամ
	4
	2.5

	1,000,000 դրամ –5,000,000 դրամ
	3
	

	5,000,000 դրամ - 15,000,000 դրամ
	2
	

	> 15,000,000 դրամ
	1
	

	Բնապահպանական և առողջապահական դրական ազդեցությունը ( նշումների թիվը =8)

	Բացասական
	0
	2

	Չկա
	1
	

	Ցածր
	2
	

	Միջին
	3
	

	Բարձր
	4
	

	Շահառու բնակչության թիվը ( նշումների թիվը =6)

	< 25%
	1
	1.5

	25%-50%
	2
	

	50%-75%
	3
	

	75%-100%
	4
	

	Հանրային աջակցություն ( նշումների թիվը =4)

	Չկա
	1
	1

	Ցածր
	2
	

	Միջին
	3
	

	Բարձր
	4
	


1. ՙԳնահատման չափանիշ՚ սյունակում ներկայացված են առաջարկված վերոնշյալ չորս չափանիշները.

1. գնահատված դրամական արժեք

2. բնապահպանական և առողջապահական ազդեցություն

3. շահառու բնակչության թիվ

4. հանրության կողմից աջակցությունը
Յուրաքանչյուր չափանիշի համար կատարված է քանակական կամ որակական բաժանում: Այսպես.

1. Գնահատված դրամական արժեքը գործողության իրականացման համար անհրաժեշտ ֆինանսավորման մոտավոր գնահատումն է:

Այն կատարվում է հետևյալ սանդղակի օգնությամբ.

< 1,000,000 դրամ

1,000,000 դրամ - 5,000,000 դրամ

5,000,000 դրամ - 15,000,000 դրամ

> 15,000,000 դրամ

Դրամական արժեքը որոշելիս անհրաժեշտություն չկա կատարել ճշգրիտ հաշվարկ, այլ սանդղակների շրջանակում պետք է որոշել տվյալ հիմնախնդրի լուծման մոտավոր արժեքը՝ հաշվի առնելով տարբեր մասնակիցների ընդհանուր գիտելիքները և փորձը:

2. Բնապահպանական և առողջապահական ազդեցությունը տվյալ գործողության՝ համայնքի վրա ունեցած հնարավոր բնապահպանական և առողջապահական ազդեցության գնահատումն է:

Այն կատարվում է հետևյալ սանդղակի օգնությամբ.

Բացասական

Չկա

Ցածր

Միջին

Բարձր

3. Շահառու բնակչության թիվը համայնքի բնակչության այն մասի տոկոսային արտահայտության գնահատումն է, որը հավանականորեն օգուտ կքաղեր ընտրված  գործողության իրականացումից: 

Այն կատարվում է հետևյալ սանդղակի օգնությամբ.
< 25%

25%-50%

50%-75%

75%-100%

4. Հանրային աջակցությունը գործողության իրականացմանը համայնքի բնակչության աջակցության հնարավոր չափի գնահատումն է:  

Այն կատարվում է հետևյալ սանդղակի օգնությամբ.

Չկա

Ցածր

Միջին

Բարձր

2. ՙՄիավոր՚ սյունակում ներկայացված է բալային սանդղակ, որը միավորներ է սահմանում՝ յուրաքանչյուր չափանիշի  քանակական կամ որակական ցուցանիշների համար: Օրինակ՝ ըստ Աղյուսակ 1-ի հիմնախնդրի մաս կազմող կոնկրետ գործողությունները գնահատելիս՝ 
ա/ Որքան փոքր է դրամական արժեքը, այնքան այդ գործողությունը ավելի բարձր միավոր է ստանում և հակառակը:

բ/ Որքան ավելի մեծ է բնապահպանական և առողջապահական դրական ազդեցությունը, այնքան այդ գործողությունը ավելի բարձր միավոր է ստանում և հակառակը:

գ/   Որքան ավելի մեծ կլինի շահառու բնակչության թիվը այնքան այդ գործողությունը ավելի բարձր միավոր է ստանում և հակառակը:

դ/   Որքան ավելի մեծ կլինի հանրության աջակցությունը, այնքան այդ գործողությունը ավելի բարձր միավոր է ստանում և հակառակը:

3. Որոշվում է յուրաքանչյուր չափանիշի ՙկշիռը՚ (տես, Աղյուսակ 1, երրորդ սյունակ):
ա. Աղյուսակ 1-ը պատկերվում կամ փակցվում է ֆլիփչարթին կամ գրատախտակին՝ դատարկ թողնելով երկրորդ և երրորդ սյունակները: 

բ. ՀԱԽ-ի անդամների յուրաքանչյուրին առաջարկվում է ընտրել համայնքային հիմնահարցների համար 4 չափանիշից, իր կարծիքով, 3 ամենակարևորը: Այս գործողությունը կատարելիս ՀԱԽ-ի անդամներն աշխատում են առանձին, առանց իրար հետ խորհրդակցելու և որոշելուց հետո նշում կատարում ընտրած 3 չափանիշի դիմաց՝ դատարկ թողնելով 4-րդը: 

գ. Հաշվարկվում է յուրաքանչյուր չափանիշի դիմաց արված նշումների թիվը:
դ. Յուրաքանչյուր չափանիշի հավաքած նշումների ընդհանուր թիվը բաժանվում է նշումների ամենափոքր թվին: Օրինակ՝ եթե նշումների թիվը 10, 8, 6 և 4 է, ապա կշիռները կլինեն համապատասխանաբար՝  2,5, 2, 1,5 և 1 (տվյալ դեպքում նշումների ամենափոքր թիվը 4-ն էր, ուստի յուրաքանչյուր չափանիշի հավաքած նշումների թիվը՝ 10, 8, 6, 4 համապատասխանաբար բաժանվել է 4-ի): 

Ինչպե՞ս է գնահատվում հիմնախնդրի մաս կազմող յուրաքանչյուր կոնկրետ գործողությունը (Տես, Աղյուսակ 2):
Հիմնախնդրի մաս կազմող յուրաքանչյուր կոնկրետ գործողության առաջնահերթության միավորը որոշվում է չափանիշի կշռի և չափանիշի որակական կամ քանակական բաժանմանը համապատասխանող միավորի արտադրյալով:
Աղյուսակ 2: Հիմնախնդրի մաս կազմող կոնկրետ գործողությունների գնահատման օրինակ 

	Հիմնախնդրի անվանումը
	Հիմնախնդրի լուծման գործողություն
	Գնահատված դրամական արժեքը                          (բալ)
	Բնապահպանական և առողջապահական դրական ազդեցությունը (բալ)
	Շահառու բնակչու-

թյան թիվը (բալ)
	Հանրային աջակցություն (բալ)
	Ընդամենը (բալ)

	1
	2
	3
	4
	5
	6
	7

	Հիմնախնդիր Ա
	Ա1
	3 x 2.5 =7.5
	3 x 2 =6.0
	4 x 1.5= 6.0
	4 x 1= 4.0
	7.5+6+6+4=23.5

	
	Ա2
	
	
	
	
	

	
	Ա3
	
	
	
	
	

	
	Ա4
	
	
	
	
	

	
	Ա5
	
	
	
	
	

	Հիմնախնդիր Բ
	Բ1
	
	
	
	
	

	
	Բ2
	
	
	
	
	

	
	Բ3
	
	
	
	
	

	
	Բ4
	
	
	
	
	


Գնահատման նույն գործընթացը պետք է կիրառվի հիմնախնդրի մաս կազմող բոլոր կոնկրետ գործողությունների համար:

2.2.4 Համայնքի խնդիրների սահմանումը
Խնդիրները ձևակերպվում են ըստ Աղյուսակ 2-ում (Գնահատված հիմնահարցների ամփոփ  աղյուսակ) առաջ քաշված հիմնահարցերի: Այդ հիմնահարցերի լուծումները նպատակաուղղված են ռազմավարական առանձին նպատակների իրականացմանը: Հիմնահարցերը խմբավորվում են ըստ առանձին ոլորտների, որոնցից յուրաքանչյուրը ներկայացնում է առանձին ռազմավարական նպատակ: Որևէ նպատակի իրականացումը պայմանավորված է առանձին խնդիրների լուծմամբ, այսինքն՝ ծրագրերի/նախագծերի իրականացմամբ, որոնք Ժամանակային առումով բաժանվել են երեք հիմնական մասերի՝ կարճաժամկետ, միջնաժամկետ և երկարաժամկետ ծրագրեր: Կարճաժամկետ ծրագրերի տևողությունը սահմանվում է մինչև 2 տարի: 2-4 տարվա ծրագրերը համարվում են միջնաժամկետ, իսկ 4 տարուց ավելի ժամկետ ունեցող ծրագրերը համարվում են երկարաժամկետ:
2.2.5  Համայնքի  խնդիրներից  բխող համայնքային ծրագրերի մշակումը

Համայնքի կողմից  լուծվող խնդիրների լուծման առաջարկվող ճանապարհները ծրագրերն/նախագծերն են (Աղյուսակ 3): Ծրագրերի/նախագծերի իրականացման արդյունքները պետք է լինեն չափելի և իրականանալի կոնկրետ ժամանակահատվածում: 
Ծրագրերը ներառում են հիմնահարցի նկարագրությունը, գործողությունները կամ առաջադրանքները, դրանց կատարման ժամկետները, պատասխանատուները, ֆինանսավորման հնարավոր աղբյուրները, յուրաքանչյուր ծրագրի սպասվելիք արդյունքները և կապը մյուս ծրագրերի հետ:

Ծրագրերի ամբողջական ցանկի մշակումը տեղի է ունենում տվյալ դասընթացից հետո՝ ՏԻ մարմինների և ՀԱԽ-ի համագործակցությամբ:

Աղյուսակ 3: Համայնքի խնդիրներից բխող ծրագրի նմուշ
	ԾՐԱԳԻՐ 1.1
	Հիմնահարցի առաջնահերթության միավորը
	37

	Անվանումը՝  
Համայնքում ոռոգման ջրի մատակարարման բարելավում

	Ծրագրի նպատակն է.  
Համայնքում ոռոգվող հողատարածքների ընդլայնման ապահովում: 

	Ծրագրի ամփոփ նկարագիրը. 

	Ծրագրի սկիզբ
	Ավարտման ակնկալվող ժամկետը

	
	

	Նախատեսված գործողությունները և ժամանակացույց

	Հ/Հ
	Գործողություն
	ապրիլ
	մայիս
	հունիս
	հուլիս

	1.
	
	
	
	
	

	2.
	
	
	
	
	

	3.
	
	
	
	
	

	4.
	
	
	
	
	

	Ակնկալվող արդյունքները.


	Շահառուներ` 

	Ծրագրի մոտավոր արժեքը
	

	Հնարավոր ներդրումները.

	Քաղաքապետարան/գյուղապետարան.
	

	Համատիրություն
	

	Մասնավոր և ինստիտուցիոնալ ներդրողներ

